
Uunga siunnersuut: Aalisarneq pillugu Inatsisartut inatsisaat nr. xx, xx. xxx 2017-imeersoq.
(Aalisarnermut Piniarnermullu Naalakkersuisoq)
(Siullermeerneqarnera)

Kalaallit Nunaata pisariagartinngilai misileraanissat aamma inatsisit politikerit arlaasa eqqoriaanerat
tunngaviinnarlugu sanaat.

Inatsisit pisariagartippagut suliarilluakkat aamma torersunik naatsorsuutinik ilallit taamatullu kingunissat
pillugit naatsorsuutinik imallit. Pisariaqartippagut politikerit inuutissarsiortunut tusarnaarsinnaasut aamma
kattuffinnut.

Uanngalu aalisarnermut inatsisissamik siunnersuummik sagqummiussinermut tunngatillugu uanga
Demokraatillu ogaatigisariagarparput takugatsigit Naalakkersuisut taamatullu takugatsigu Aalisarnermut
Naalakkersuisoq tusarnaarumanngilluinnartoq taamaallaallu upperisagartoq kukkusinnaannginnerminik
taamaattumik takusinnaanngilaa ganoq pisogassanersoq inatsit akuersissutiginegassappat.
Ulorianarluinnaqgissaartoq atuallalerparput.

Aalisarnermut Naalakkersuisup nammineqg sagqummiussinermini oqaatigaa inatsisissap imaa
pingaarnerpaajunngitsoq - pingaarnerpaarli tassaasoq siunnersuutip saggqummiunneqarnera. Atagu
tusalaariartigu:

(Issuaaneq aallartippoq):

” Siunnersuutip naammassiniarnera sivisuumik suliaasimavoq, 2017-imi ukiakkut ataatsimiinnermi
siunnersuut sagqummiunneqarsinnaalersinniarlugu. Siunnersuutilli naammassineqarnissaa
Naalakkersuisooqatigiit naalakkersuisunut tunuliaqutaasut aalajangiussimavaat. Aalisarneq pillugu
inatsisip naammassineqarnissaa Naalakkersuisoqatigiinnut tamaginnut ersarissumik
anguniagaajuartuarpoq, taamaattumillu Naalaakkersuisooqatigiinnissamut isumaqatigiissummi
assigisaanik gitiutinneqartarluni. Taamaattumik Naalakkersuisooqatigiit angisuumik anguniakkami ilaannik
anguseqqissimanerminnik tulluussimaaruteqartorujussuupput.”

(Issuaaneq naavoq)
Siunnersuummik saggqummiussineq allatut ogaatigalugu naalakkersuisunut pingaarnerpaajuvoq.
Utoqqatseraluarpunga; angusaqgarusussuseqarnermik takutitsinngilluaasarpog. Nunatsinni inuutissarsiutit

annersaannut atagginninnginneruvoq aamma nammineq siunertaanngisaannartussaagaluarpoq

siunnersuutip sagqummiunnegarnissaa. Siunertaasimassagaluarpoq akuersissutigitinnissaa?

Qanorluunniit pisogassagaluarpat Demokraatini paasivarput siunnersuutip suliarinerani annertuumik
isornartorsiuisogartoq - annermik pissutaalluni siunnersuutip inuutissarsiortunut, innuttaasunut
inuiaqatigiinnullu kingunissaanik Naalakkersuisut sianigisaganngilluinnarnerat. Isornartorsiuinermut
Demokraatini isumaqgataavugut aamma paasisinnaanngilluinnarparput sooq Naalakkersuisut taama
akerleritigineraat naatsorsuusiortogarnissaa inatsisissallu kingunissaasa misissornegarnissaat. Aamma
kisiminngilagut taama isumagqartut. Takuinnariartigit tusarniaanermut atatillugu akissutigineqgartut arlallit
siunnersuummut oqaaseqaatini issuarneqarsimasut.

(Issuaaneq aallartippoq)

” KNAPK-p gitiusumik isornartorsiutaa tassaavoq siunnersuutip sukumiinerusumik kingunissaanik
takussutissanik amigaateqartoq.”

” GE isumaqarpoq ”siunnersuutip kingunissai qulaajarneganngippallaartut”.” GE-p annilaanganartippaa
kingunerisassat pitsaanngitsut, siunnersuummi taaneqartut, kingunissai pitsaannginneri
minnaagaavallaartut.”

” Nunatsinni Eqqartuussissuserisut lllersuisooqatigiit ogaatigaat siunnersuutip kingunerluutigisinnaasai
ersernerlunnerarlugit. Taamaattumik Illersuisoogatigiit inassutigaat siunnersuutip itisilersuinerusumik
kingunerluutaasinnaasuinik suunerisa ersarissarnegarnissaat inatsisilerisut
periarfissaqarluarneruniassamata naliliinissaminnik inuussutissarsiorneq ineriartornera nunallu
aningaasaqarniarnerata sumut ingerlanera ginersiviginegarnissaa..”

(Issuaaneq naavoq)

Naggataatigut pisariaqarluinnaqqgissaartutut isigaara Naalakkersuisut ilaasa tusarniaanermut
akissutigisimasaasa issuarnissaat. Aningaasagarnermut Akileraartarnermullu Naalakkersuisogarfik aamma
isumaqarpoq pitsaasunik paasinartunillu naatsorsuusiortoqarsimanngitsoq.

(Issuaaneq aallartippoq)

” Naalakkersuisoqarfik ogaaseqaateqarpoq naliliillunilu, inatsisissatut siunnersuummi aningaasaqarnikkut
sunniutissat allaaserineqartut imaannaanngitsumik qularnartunik amigaateqartoq. Pisussanut atatillugu
itisiliinernik aamma allaaserinninnernik maqaasisaqarput aamma aningaasatigut sunniutissat pillugit
kingunerisinnaasaannut nalilersuuteqarnermi periutsinut tunngaviit pillugit. Siunnersuut tabelimik
ilalerneqartariaqartoq piffissamut ganinnermut tunngasunik sunniutinik imagartumik, soorlu
assersuutigalugu ukiut tallimanut aamma piffissami ungasinnerusumi soorlu ukiuni 20-ni
kingunerineqarsinnaasunik takutitsisumik. Aammattaaq BNP-ip sunniutissaasa saniatigut aalisarnermi
inuussutissarsiuteqartut ingerlatsinerminnut aningaasaqarnerannut tunngatillugu

kingunerineqarsinnaasunik allaaserisanik aamma akileraarutit akitsuutinillu sunniutissat pillugit

sunnerneqarneri ilanngullugit takussutissiisunik. Pisunut ataasiakkaanut atatillugu sunniutaasinnaasut
ilisimanngikkaanni, iluaqutissaq siunertaralugu periusissanik suliaqgarnernik
aallarnisaasoqarsinnaagaluartoq innersuussutigineqarluni politikkikkut ogartussaasut siunnersuummut
aalajangiilersigatik pisunut ataasiakkaanut pisussaatitatut ilimanaateqartutut naatsorsuutinut
naliliissuteqarsinnaaqqullugit"

(Issuaaneq naavoq)

Naak qgitiusumik akuusunit aamma tusarniaaviginegartunit ersarissumik ilumoortumillu
ernumasogaraluartoq Naalakkersuisut kingunissat pillugit misissuititseqqinnianngillat.

(Issuaaneq aallartippoq)

” Naalakkersuisut aalisarneq pillugu inatsisissamut siunnersuusiornermi naatsorsuutit suliarineqarsimasut
naammaginartumik tunngaviliisutut nalilerpaat, naatsorsuutit kinguneqartitsilluni sunniutissat suut pillugit
ersersitsimmata, siunnersuut akuerineqassappat sunniutaasinnaasut pillugit. Siunnersuutip suliarineqarluni
eqqartorneqannginnera sioqqullugu misissuinernik suli pisariaqartitsisogarneranik oqariartuuteqarneq
Naalakkersuisut isumaqataaffiginngilaat.”

(Issuaaneq naavoq)

Siusinnerusukkut oqgareernitsitut Naalakkersuisogarpugut tusarnaarumanngitsunik aamma
pikkorinnerulerusunngitsunik. Tamanna uggornagaagq siunnersuut taama pingaaruteqartigisoq
suliarineqarmat angisuumik soqutigisagarpasinngivilluni aamma pingaakujuppasitsigisumik.

Maannamut sammivakka naatsorsuinerit amingaataasut aamma kingunissanut misissuinerit ajoraluartumilli
suliamik ingerlatsisimanerat pillugu aamma Naalakkersuisut sakkortuumik isornartorsiortariagarput.

Siullermik akuerineqarsinnaanngilluinnarpoq siunnersuut pappiaqqallu attuumassuteqartut sapaatip
akunnerata matuma siorna aatsaat sagqqummiunnegarmata. Inatsisartuni ilaasortaasugut taamaasilluta
siunnersuutip paasiniarnissaanut sivikittuaggamik piffissagartinnegarpugut.

Aappassaatut tusarniaaneq aamma sivikippallaarujussuarpoq, aamma tamanna tikkuarneqarpoq
Transparency Greenland-imit.

Naatsorsuutilli sagqqummiunneqanngitsoortut kiisalu siunnersuutip kingunissaanik misissuisogannginnera
siunnersuummi ajornartorsiutini gitiupput. Akileraartarnermut Aqutsisoqarfiup aamma
GrgnlandsBANKENip tusarniaanermut akissumminni ogaatigaat ilisimanngikkipput siunnersuut
pissutigalugu inuiagatigiit iluanaarutissaat gqanoq annertutigisut annaalernerigut. Akileraartarnermut
aqutsisogarfiup allaat oqaatigaa siunnersuut pissutaalluni Royal Greenlandip sinnegartoorutini

annaasinnaagai taamaassappallu iluanaarutinik piginnegataasut aamma Namminersorlutik Ogartussat

agguagarsiaat appariaannaasut.

Kisianni takulaariarsiuk; ajornerpaartaavoq ilisimannginnatsigu akileraarutitigut iluanaarutit
annaanegassanersut aamma ilisimanngilarput agguagarsianut ganoq kinguneqassanersogq. llisimanngilarput
pissutigalugu Naalakkersuisut tutsuviginartunik piviusorsiortunillu naatsorsuutinik inatsisillu kingunissaasa
misissorneqarnerinik saggummiussiumanngilluinnarnerat. Inernerivaa Naalakkersuisut ginnuigimmatigut
nunami inuutissarsiutit pingaarnersaannut inatsit isummerfigeqqullugu sagqummiussaganngiivillutik
naatsorsuutinik pisariagartunik taamatullu kingunissai pillugit misissuinernik. Tamanna
kusananngilluinnarpog.

Ataatsimut isigalugu Demokraatini isumagatigaarput nunatsinni aalisarnermut politikki
allanngortariagartoq. Piumasarissavarpulli aalisarnermut inatsimmi allannguutit tamarluinnarmik
misissoqqgissaarnegarnissaat uppernarsaateqgartinneqgarnissaallu. Assersuutigalugu taariartigit
killeganngitsumik atuuffillit pisassiissutit killilimmik atuuffilerniarnegarnerat. Eqgartueqataarusuppugut,
kisianni tutsuviginartumik ganoq suliarissavagut, pinegartoq pillugu kingunissai
misissorneqarsimanngippata?

Imaanngilag Demokraatini allannguinerit allanngortitsinerillu akuerisinnaannginnatsigit, kisianni uani
pingaaruteqarluinnarpoq inuutissarsiortut kiisalu aalisartut kattuffii peqatigiiffiisalu
suleqatigilluinnaqgissaarneqarnissaat. Taamaattariagarpoq kikkut tamat ogartussaagataaffianni
inooqataangatta, kisermaassilluni naalakkersuisulimmiunngitsog.

Demokraatini isumagarpugut manna aalisarnermut inatsimmut siunnersuut pitsaanngitsoq. Isumaqarpugut
amingaatit taasagut ima angitigisut allaat uangut politikeritut illersorsinnaanatigu siunnersuutip
ingerlateqginnegarnissaa.

Tassunga atatillugu Naalakkersuisut kaammattorusuppagut inuutissarsiortut kattuffiillu nutaamik
pitsaanerusumillu aalisarnermut inatsisiliornissamut akuuteqqullugit aamma kaammattuutigerusupparput
Naalakkersuisut aallartissasut naatsorsuusiorlutik inatsisillu kingunissaanik misissuillutik torersumik
ersersillugu aalisarnermut inatsit nutaaq inuiaqatigiinnut ganoq kingunegassanersogq.

Tamanna tunngavigalugu inassutigaarput siunnersuut itigartinnegassasoq.

